Samefolkets dag – Ein enkel dramatisering
1 Mos 2,4-29 Forteljarteksta.

(For 3 eller fleire personar: Forteljar, Gud(som en stemme),  ein mann og ein kvinne) 
Kulisser: Et tre og noen dyr (som bare løftes opp når teksten leses og mannen ser på)

Forteljar: Dette er forteljinga om himmelen og jorda då dei var skapte, på den tid Herren Gud hadde laga jorda og himmelen. Det fanst ikkje ein busk på jorda, og endå hadde inga plante spirt fram på marka. For Herren Gud hadde ikkje late det regna på jorda, og det fanst ingen menneske til å dyrka henne. Men ei kjelde kom opp av jorda og vatna heile jordoverflata. Då forma Herren Gud mennesket av støv frå jorda og bles livspust i nasen på det, og mennesket vart ein levande skapning.( Evt ein mann som ligg roleg på golvet, reiser seg når ordet «livspust» blir lest)
 Herren Gud planta i gammal tid ein hage i Eden. Der sette han mennesket han hadde forma. Og Herren Gud lét alle slag tre veksa opp av jorda, forlokkande å sjå på og gode å eta av, og midt i hagen livsens tre og treet til kunnskap om godt og vondt.
Ei elv går ut frå Eden og vatnar hagen. Derifrå deler ho seg i fire greiner. Den første heiter Pisjon. Det er den som går rundt heile landet Havila, der det finst gull. Gullet i det landet er godt. Det finst bedolah-kvae og onyks-stein der.  Den andre elva heiter Gihon. Det er den som går rundt heile landet Kusj. Den tredje elva heiter Hiddekel. Det er den som går austafor Assur. Og den fjerde elva er Eufrat.
Så tok Herren Gud mennesket og sette det i Edens hage til å dyrka og passa han. Og Herren Gud gav mennesket dette bodet:
Gud:  «Du må gjerne eta av alle trea i hagen. Men av treet til kunnskap om godt og vondt må du ikkje eta. For den dagen du et av det, skal du døy.»

Gud: «Det er ikkje godt for mennesket å vera åleine. Eg vil laga ein hjelpar av same slag.»  
Forteljaren: Og Herren Gud forma alle dyra på marka og alle fuglane under himmelen av jord, og han førte dei til mennesket for å sjå kva det ville kalla dei. Det som mennesket kalla kvar levande skapning,( her kan mannnen se på, løfte opp forskjellige dyr og si namna på nokre og evt fundere litt, evt pause frå forteljar)det fekk han til namn. Mennesket gav namn til alt feet, til fuglane under himmelen og alle villdyra på marka. Men til seg sjølv fann mennesket ingen hjelpar av same slag.
Då lét Herren Gud ein djup søvn koma over mannen. (Mannen sovnar på sena) Medan han sov, tok han eit sidebein og fylte att med kjøt. Av sidebeinet Herren Gud hadde teke frå mannen, bygde han ei kvinne, og han førte henne til mannen.
Mannen:
          «No er det bein av mine bein
          og kjøt av mitt kjøt.
          Ho skal kallast kvinne,
          for av mannen er ho teken.»

Forteljaren: Difor skal mannen skiljast frå far sin og mor si og halda fast ved kvinna si, og dei to skal vera éin kropp.
Begge var nakne, både mannen og kvinna, og dei skamma seg ikkje for kvarandre.

         Kilde: Bibelen 2011, Det norske Bibelselskap, NN. Gjengitt med tillatelse.

         Ein enkel dramatisering frå www.ordet.be.




